
Mál nr. 165/2012 
M   og 

   Vátryggingafélagið V v. slysatryggingu launþega með frítímaáhættu   
 

 
 

 Kona rann á blautri gangstétt á Kanaríeyjum og slasaðist þ. 30.1.2011. 
 

Gögn. 
1. Málskot móttekið þ. 2.4.2011 ásamt fylgiskjölum 1-2 
2. Bréf V dags. 3.5.2012 ásamt fylgiskjölum 1-2 

 

Málsatvik. 

Af hálfu M kemur ekki fram í málskoti lýsing á því sem gerðist, en í bréfi frá V sem M leggur 
fram dags. 23.2.2012 kemur fram að samkvæmt tjónstilkynningu dags. 19.1.2012  vegna slyss þ. 
30.1.2011 hafi M verið á hlaupum í rigningu heim á hótel á Kanaríeyjum daginn fyrir brottför til 
Íslands og runnið á blautri gangstétt dottið og slasast. Þá segir í sama bréfi að í áverkavottorði hafi 
M fyrst leitað til læknis vegna slyssins þ. 2.mars 2011 og þá hafi rannsóknir sýnt rifinn liðþófa. Þá 
segir að vinnuveitandi hafi engar upplýsingar um slysið og V telur tjónsatvikið ósannað og hafnar 
bótaskyldu. Í málskoti kvartar M yfir því að V skuli hafna bótaskyldu á þeim forsendum sem að 
ofan greinir og segir að ástæða þess að hún hafi ekki tilkynnt vinnuveitanda um málið hafi verið 
vegna þess að henni hafi verið sagt upp störfum um leið og hún mætti til vinnu að loknu fríi 2011 
og hún hafi viljað láta á það reyna hvort að hún gæti jafnað sig í hnénu þar sem hún hafði nægan 
tíma eftir að hafa misst vinnuna og tekið bólgueyðandi lyf en þegar það dugði ekki hafi hún leitað 
til læknis. 

 

Álit. 

Þau gögn sem lögð eru fram af hálfu M eru auk málskotsins starfslokasamningur við 
vinnuveitanda og ofangreint bréf V dags. 23.2.2012. Í málskoti kemur ekki fram nein lýsingu á 
tjónstilviki eða nánari útlistun á því sem gerðist umfram það sem greinir í málsatvikalýsingu. 
Miðað við fyrirliggjandi gögn sbr. og sjónarmið og röksemdir V er tjónstilvikið ósannað þegar af 
þeirri ástæðu á M ekki rétt á bótum úr slysatryggingu launþega með frítímaáhættu hjá V. 

 

Niðurstaða. 

M á ekki rétt  á bótum úr slystatryggingu launþega með frítímaáhættu hjá V. 
 

Reykjavík  22.5. 2012. 
 
 

___________________________ 
Rúnar Guðmundsson hdl. 

 
___________________________   ___________________________ 

         Valgeir Pálsson hrl.   Jón Magnússon hrl.   
 


